
СПОРТИВОН ФИДИУЁГ

Хъёбысхёст

КУСЁГ БАЛЦ

Арёзтадон фёзтё федта

ЮБИЛЕЙ

Цард лёгдзинадёй баргё у

КЁСУТ НОМЫРЫ:

ИИссккёёйй ххооррззддззииннааддыылл
ббаацциинн ккёённыынн ззыынн уу,,
ззёёддыы ззёёррддёё ххъъёёууыы 
ууыыйй ттыыххххёёйй..

КОЦОЙТЫ Арсен

ДДДДззззыыыыррррддддыыыы   ффффаааарррр нннн

Кусёг ёмбырдСтуденттимё фембёлд

Фёсивёдимё рауад ёр-
гом ёмё зёрдёбын ныхас.
— Махёй алчидёр, ёнё-
мёнг, уарзы йё Райгуырён
бёстё. Абон хуымётёджы
нё фембёлдыстём. Куыд
зонут, афтёмёй нё рес-
публикёйы ис бирё исто-
рион цыртдзёвёнтё, кё-
цыдёртё дзы кёронмё ир-
тёст нёма ‘рцыдысты,
ёнусты сёрты нём чи
‘рцыд, уыцы хёзнатё
хъуамё рохуаты ма уой. Уы-
мё гёсгё мём ис ахуыр-
дзау фёсивёдмё стыр
куырдиат, — загъта рес-
публикёйы Сёргълёууёг.
— Хорз уаид, ёрыгон лёп-
путё ёмё чызджытё, нё
Райгуырён бёстёйы исто-

ри арфдёр базоныны
нысанимё куы абалц кё-
никкой нё республикёйы
кёмттём, куы сбёлвырд
кёниккой рагон цыртдзё-
вёнты равзёрд, уый сын
нымад уаид, куыд иртасён
куыст. Кёй зёгъын ёй хъё-
уы, ацы хъуыддаджы семё
уыдзысты нё республи-
кёйы Культурёйы ми-
нистрады, Туризмы райрёз-
ты комитеты ёмё Исто-
рион-культурон исбонады
цыртдзёвёнтё бахъахъ-
хъёныны республикон ко-
митет. Архивы ёвёрёнтё
ёмё нырыккон гёнёнтё

баиу кёнгёйё, саразён
уыдзён хъёздыг цымыди-
саг каталог. Цы бирё уаз-
джытё нём цёуы, уыдонён
ёнцондёр ёмбарынён,
ахём бынётты хи куыд да-
рын хъёуы, уый ёмё ён-
дёр зонинёгтимё фыст
фёйнёджытё бафидар кё-
нын хъёудзён, ахём, неза-
мантёй лёууёг цыртдзё-
вёнтыл. Ноджы ма дзы
хъёудзён бафыссын, ирта-
сён куыст чи бакодта, уыцы
студент ёмё йё разамо-
нёджы мыггёгтё дёр. Би-
рё азты фёстё, чи зоны,
ардём ёрбахонат уёхи

кёстёрты ёмё уыдоны
хъёбулты дёр.
Зынёй дзы ницы ис, фё-

лё уём хъуамё уа фёндон
ёмё разёнгарддзинад, —
загъта Сергей Меняйло.
Фёстёдёр, йё куырдиат-
мё гёсгё, залы бадёг фё-
сивёдёй ацы куыстмё йё
ныфс чи хёссы, кёй фёнды
йё фыдёлты зёххы истори
бындуронёй базонын, уы-
дон сыстадысты. Сергей
Меняйло бахёс кодта про-
филон комитеттён, цёмёй
сё къордтё скёной, сбё-
рёг кёной маршруттё.

Алывёрсыг ёххуыс сын кёй
уыдзён хицауады 'рдыгёй,
уымёй сын ныфсытё ба-
вёрдта. 

— Иумёйаг хъарутёй ис-
торион зёрдылдарён бы-
нёттё бахъахъхъёнём,
кёй цалцёг, кёй та ногёй
рацаразыны хъуыддагимё
сё рёстёгмё ёрёхгёнын
бахъёудзён. Дзурдзыстём
нё зёдбадён кувёндёт-
тыл, нё удварны хёзнатыл,
цёмёй ёнусты сёрты ма
фесёфой, — загъта рес-
публикёйы Сёргълёууёг. 
Фёстёдёр Сергей Ме-

няйло фёсивёды фарсты-
тён дзуаппытё радта.
Цёстуарзон хистёр йё
кёстёртён амыдта, раз-
мёцыдён ахсджиаг кёй у
фидар сёрызонд, рёстдзи-
надыл ёвёллайгё тох. 

— Иугёр дё хъуыдытё,
дё принциптё раст сты,
уый фидарёй зоныс, уёд
ёнё къуылымпыйё размё
цу, фёстёмё фёкёс-
фёкёсгёнгёйё уёлахиз
нё фендзынё, — зёгъы
республикёйы Сёргълёуу-
ёг студенттён.
Акъуаты Батрадз йе

'мбёлтты номёй, "госпи-
тёлон уёлмёрд" кёй хо-
нынц, сёдёгай ёфсёддон-
ты ингёнтё кём сты, уый
мемориалы хуызы бахъахъ-
хъёнынён ракуырдта ёх-
хуыс. Сергей Меняйло фи-
дарёй загъта , йё бынат
аивгонд кёй ёрцёудзён.
— Нё ивгъуыд рох кёнён
нёй, фёлё ма уёхёдёг
ахъуыды кёнут, нё горёты
уый бёрц мемориалон
комплекстё куыд кёнён
ис? Фыдыбёстё алы азты
хъахъхъёнджытён хъёуы
иумёйаг ахём номарён
бынат равзарын, — уыд йё
дзуапп.
Фёсивёды фарстытё

баст уыдысты транспортон
и нф р а с т р у к т у рёимё ,
Дзёуджыхъёуы ёддаг ба-
кастимё, амалхъомадимё.
Сёрмагонд ёфсёддон опе-
рацийы тыххёй дзургёйё,
вице-адмирал загъта, ныр-
тёккё сёйрагдёр кёй у,
не ‘фсёддонты бахъахъ-
хъёнгёйё, нё размё
ёвёрд хёстё кёронмё
сёххёст кёнын.

ГУГКАТЫ Жаннё
Къамтё систа 

ХЪАЙЫРТЫ Дианё

Дзёуджыхъёуы дарддёр цёуы цъёхвёлысты
куыст. Горёты бынёттон хиуынаффёйады адми-
нистрацийы разамонёг Милдзыхты Вячеслав
уёлдай ёргом аздёхта "БАМ"-ы районмё,
хъуамё дзы фылдёр сагъд ёрцёуа тала бё-
лёстё.
Ныр та уал Цёгат-Ныгуылёйнаг префектурёйы,

Фёсивёды политикёйы, Физикон культурё ёмё
спорты комитеты, горёты администрацийы кус-
джытё Теннисы академийы районы ныссагътой
200 фёткъуы бёласы. Талатё сын балёвар код-
той хёрзаудёнгёнджытё Гёззаты Юри ёмё
Никъала.
Нысан кёнынц 500 бёласёй фылдёр нысса-

дзын. Горёты администраци куры цёрджытёй,
цёмёй ёрыгон бёлёстём хъавгё ахаст равди-
сой.

Нё уацхёссёг

Министртё бёлвырд радзырдтой алы объекты тыххёй
дёр. Сё арёзтад, сё рацарёзт, скъолаты, рёвдауёндёт-
ты, рынчындётты, поликлиникёты, фелсырон-акушерон
пунктты, культурёйы хёдзёртты, спортивон комплексты
ёмё фёндёгты уавёртё рёгъмё рахастой. Дзанайы-
фырт фёбёрёг кодта фарстайы ахадындзинад, РЦИ-Ала-
нийы Сёргълёууёг нысантём ёппынёдзух йё цёст кёй
дары, уый загъта.

"Цыдёриддёр мадзёлттё бёрёггонд ёрцыд, уыдон
нын ахсджиаг сты.  Ахуырады, ёнёниздзинад хъахъхъёны-
нады, социалон къабазы, культурёйы, спорты объекттё
цёрджытён удёнцойдзи-
нёдтё ёрхёсдзысты, сё
фылдёр арёзт фесты.
Бафтыдтой ма сём
Беслёны генералон пъла-
ны, Мёздёджы ёмё Го-
рётгёрон районты арёз-
тёдтё. Куыстытё цёу-
дзысты 2026 азмё,
хъуамё сбёрёг кёнём
ёхцайы гуырёнтё", —
загъта Хицауады Сёрдар.
Ацы аз Беслёны

ёрбынёттон уёвёг райо-
ны поликлиникё, Сывёл-
лётты сфёлдыстады
хёдзар, Фёсивёды
галуан рацаразынмё бав-
нёлдтой, тагъд медицион
ёххуысы станцё аразынц.
Фёндёгтё дёр цалцёг
кёнынц. Беслёны фыдбёллёхы амёттёгтё исынц мате-
риалон ёххуыс, санаторитём сё ёрвитынц, фёсарёнты
сё бон у бёрзондтехнологон медицион ёххуыс райсын.
Горётгёрон районы дёр аразынц рёвдауёндёттё,

скъолатё, фелсырон-акушерон пункттё. Дзанайты Барис
бёрнон адёймёгтён бафёдзёхста ёппёт фарстатём
дёр къёрцхъус уёвын. Фёбёрёг ма кодтой ёндёр
ахсджиаг фарстатё.

Нё уацхёссёг

Республикёйы
рёзты 
нысантё

Мёздёджы механикон-технологон техникумы сёнусон
кодтой, сёрмагонд ёфсёддон операцийы чи архайдта,
уыцы 13 рауагъдоны нёмттё. 

Номарён мадзал  сарёзтой ацы кусёндоны ахуыргён-
джытё Хъуылаты Кристинё ёмё Кристинё Хоружий.
Алыхуызон ёфсёддон быцёуты чи фёмард, уыцы хъёба-
тырты кадён бацёттё кодтой тематикон изёр. Архайдтой
дзы техникумы студенттё, " Хёстон ёфсымёрдзинад"
ёмё Ветеранты советы уёнгтё. 
Мадзал  аразджыты нысан уыд ёдзард хёстонты цард

ёмё ёфсёддон сгуыхтдзинёдты бындурыл патриотон
хъомылады куыст ноджы тынгдёр райрёзын кёнын.
Ёдзард хёстонты рухс ном ссардтой иу уысм ёдзёмёй
алёугёйё. Сё хёстёджытё ёмё хиуёттён та сын рад-
той арфёйы фыстёджытё, ахём  патриоттё кёй схъомыл
кодтой, уый тыххёй.

ДУЛАТЫ Камиллё

Республикёйы инфор-
мацион агентад "Рес"
куыд фехъусын кодта,
афтёмёй сёрмагонд ёф-
сёддон операцийы кадён
Хуссар Ирыстоны На-
цион банк рауадздзён
згъёр ёхца.
Паддзахады разамонёг

Гаглойты Аланимё
хъуыддаджы фембёлды
рёстёг банчы правле-

нийы сёрдар Джиоты Жаннё загъта:
— Згъёр ёхцайы цалдёр нывы бацёттё кодтам. Ёх-

цайы ныв куы равзарём, уёд заказ сёххёст
кёндзыстём. Хуссар Ирыстоны адём сёрмагонд ёфсёд-
дон операци ёххёстгёнёг Уёрёсейы Федерацийы фарс
кёй хёцынц, стёй сёрмагонд операцийы хёстё баххёст
кёнынён уёрёсейаг ёмё ирыстойнаг ёфсёддонтё иумё
кёй тох кёнынц, нывы сюжет ёмё йё композици уыдёт-
тё хъуамё ‘вдисой.
Иуёй-иу рётты сыгъзёрин ёмё эмал уёлцъар кёуыл

уыдзён, 925 пробёйы ёвзистёй саразинаг уыцы згъёр
ёхцаты тираж хёццё кёндзён ёппынкъаддёр фондзсё-
дёмё.

Нё уацхёссёг

Хостё афтекты ис ёви нёй, стёй сё цавёр ар-
гъыл уёй кёнынц? Цёгат Ирыстоны Сёргълёууёг
Сергей МЕНЯЙЛОЙЫ бардзырдмё гёсгё "Рос-
здравнадзор"-ы регионалон хайад уый сбёлвырд
кодта республикёйы 7 муниципалон иугонды.

Бёлвырд кёныны куысты бёрёггёнёнтём гёсгё, 46
зынвадат хъёуы байгом кёнын ёмбёлы хостё ёмё ме-
дицинон дзаумёттё уёй кёнынён кусёндёттё.

— 99 объектёй хостё розницёйы уагёй уёй кёнынц
ёрмёст 35 объекты. Уыимё, ёстдёс хъёуы ис хицён
адёймёгтём хауёг афтекон кусёндёттё. Медицинон иф-
тонггёрзтё дыууё медицинон кусёндоны балхёнён нё
уыд. Адём хостёй ёмё медицинон дзаумёттёй ифтонг-
гонд цёмёй уой, уый тыххёй цыппор ёхсёз зынвадат
хъёуы байгом кёнын ёмбёлы афтекон кусёндёттё, —
загъта "Росздравнадзор"-ы регионалон оргёны разамонёг
Ольгё Давыдова.
Фелсырон-акушерон кусёндёттё кём ис, Цёгат

Ирыстоны Сёргълёууёг Сергей Меняйло Ёнёниздзинад
хъахъхъёнынады министрадён бахёс кодта уыцы хъёуты
афтекон хайёдтё байгом кёнын.

ХУАСДЗАУТЫ Алинё

Ёнёниздзинад

Сёрмагонд ёфсёддон операци

Зынвадат хъёуты —
афтекон 

кусёндёттё

Згъёр ёхца рауадздзысты

Сё нёмттё нё 
уыдзысты рох

РЦИ-Аланийы Хицауады Сёрдар ДЗАНАЙТЫ
Барис министртимё скодта кусёг ёмбырд. Ныхас
рауад, Уёрёсейы Хицауад кёй сфидар кодтой,
республикёйы социалон-экономикон рёзты уыцы
мадзёлттё царды куыд ёнтысынц, ууыл.

Цъёхвёлыст

"БАМ"-ы — фылдёр бёлёстё
Дзёуджыхъёуы, Теннисон академи "Ас-

гард"-ы районы, садзынц тала бёлёстё.

"Цард хуыздёр кёнын 
нёхимё кёсы"

"Цёгат Ирыстоны Хетёгкаты Къостайы номыл пад-
дзахадон университетён, раздёры Терчы адёмы ахуыра-
ды институтён, бындур ёвёрд куы ‘рцыд, уёдёй абон-
мё нём ис историон факультет. Йё нысан — Фыдыбёс-
тёйы истори зонынён ахуыргёндтё цёттё кёнын. Або-
ны фёлтёртё дарддёр хёццё кёнынц, хистёртё цы
хорз фётк ныууагътой, уый. Ныртёккё факультеты
цёттё кёнынц историйы ахуыргёнджыты, кёнынц нау-
кон-иртасён куыст. 54 ахуыргёнёгёй 10 сты профессор-
тё, 36 та — историон наукёты кандидаттё”. — Ацы ны-
хёстёй, ЦИПУ-йы ректор ОГЪУАТЫ Алан райдыдта нё
республикёйы Сёргълёууёг Сергей МЕНЯЙЛО ёмё
университеты историон факультеты студентты фембёлд
наукон библиотекёйы бёстыхайы.

Ирыстоны сылгоймёгты 
иумёйаг уынаффётё

Знон Дзёуджыхъёуы иумёйаг фембёлд уыд Цё-
гат ёмё Хуссар Ирыстоны сылгоймёгты советты ми-
нёвёрттён. 
Дыууё Ирыстоны сылгоймёгтё ёрдзырдтой би-

нонты цардыл, рёзгё фёлтёры удварнон ёмё
патриотон хъомыладыл, стёй нё адёмы иннё
тыхстаг фарстатыл. Ёмбырды архайджытё сё
хъуыдытё загътой ёхсёнады царды ёндёр
ахсджиаг хъуыддёгты фёдыл дёр. 
Фембёлды архайдтой "Рёстдзинад"-ы уацхёс-

джытё дёр. Се 'рмёг сын кёсут газеты иннё номы-
ры.

Цёгат — Хуссар

— Артур, цал кусё-
джы уём ис ёмё тех-
никёйё куыд цёттё
стут?

— Махмё ис 46 кусё-
джы, иууылдёр сты про-
фессионалтё, аттестаци-
гонд специалисттё. Ма-
шинётё нём ис ёртё —
дыууёйыл дзы цёуы 12-
гай азтё, иннёуыл та —
9. Ног не сты, фёлё сё
куыст кёнынц. 

— Бон уём цал хатты
фёдзурынц ёххуыс-
мё?

— Сёрды нём бон
цыппар хатты дёр фё-
дзурынц, ёрвылбон та
дыууё хатты. Зёгъём,
2021 азы 87 хатты ацы-
дыстём ёххуысмё, 2022
азы та — 139. Ацы азы
фыццаг кварталы та —  33
хатты ацыдыстём. 

— Зынгсирвёзтытё
ёппёты арёхдёр кёд
вёййынц, цёй аххо-
сёй?

— Фылдёр йё аххосаг
у адёймаг. Вёййынц уал-
дзёджы ёмё сёрды.
Быдыртыл ёндзарынц,
цёмёй хус кёрдёг басу-
дза. Кём та тамако аппа-
рынц, кёнё сывёллёттё
спичкётимё фёхъазынц,
ёмё уый дёр бирё хатт
расайы фыдбылызмё.
Зымёджы та фылдёр
хъармгёнёнты аххосёй

вёййынц зынгсирвёзты-
тё. Зёгъём, ацы аз
тъёнджы мёйы, Змей-
кёйы иу хёдзар басыгъд
пецы хёлды аххосёй. Би-
нонтё дзёбёхёй базза-
дысты. Фёндагон бёл-
лёхты дёр бахъёуы не
'ххуыс.

— Адёммё зынгсир-
вёзты ныхмё зонын-
дзинёдтё куыд хёццё
кёнут?

— Газет "Размё"-йы
мыхуыргонд ёрцыд ёр-
мёг "Уалдзыгон-сёрды-
гон зёрдылдаринёгтё
зынгсирвёзт не 'руадзы-
ны тыххёй". Уым ныхас
цыдис адёймаг хи куыд
хъуамё  дара хёдзары
ёмё хъёды дёр. Мах
арёх ёрбахонём Елхоты
колледжы студентты,

скъолаты ахуырдзауты,
уыдонён фёамонём арт
куы сирвёза, уёд хи да-
рын куыд хъёуы ёмё цы
аразын хъёуы, уыцы ма-
дзёлттё. Нё цуры рёв-
дауёндон "Дидинёг"-ы
хистёр къорды хъомыл-
гёнинёгтё дёр нём
вёййынц. 

— Уё кусджытёй цы
зёгъдзыстут?

— Чи нём кусы, уыдон
иууылдёр сты хорз лёп-
путё. Кёд сё куыст зын
ёмё тёссаг у, уёддёр
кёддёриддёр цёттё
вёййынц адёмён бах-
хуыс кёнынмё. 20 азы
куы бакусынц, уёд сын
пенсимё ацёуыны бар
ис. Фёлё нём ис ахём
кусджытё, кёцытё пен-
сийы уёвгёйё, уёддёр
сё куыст дарддёр ёх-
хёст кёнынц. Уыдон сты
Андиаты Аслан ёмё Га-
банты Дзамболат. 

— Бузныг, Артур. Уё
размё цы бирё рё-
сугъд фёндтё ис, уы-
дон уё къухы ёнтыст-
джынёй бафтёнт.
Мах та ахём амонд

уёд, цёмёй нё 01-мё
дзурын макуы бахъёуа. 

ДЖУСОЙТЫ Майё,
ёхсёнадон 
уацхёссёг

Ёххуыс

Зынгхуыссынгёнджыты
архайд

Йемё кусёг балцы ра-
цыдысты республикёйы
физкультурё ёмё спорты
министр Хъоцыты Сос-
лан, куыстуат "Тагбан"-ы
генералон директор Ири-
нё Бояркина. Республи-
кёйы разамонёг федта
фидёны объекты арёзта-
дон фёз. Спортивон центр
ёрбынёттон уыдзён
Джызёлы сосайы, срёвдз
уыдзён ацы азы кёрон. 
Иринё Бояркина куыд

радзырдта, афтёмёй дзы
уыдзён дыууё ихын бы-
рён фёзы, сё иу — про-
фессионалон спортсмен-
тён, иннё — уыцы хъуыд-
даг чи уарзы, уыдонён.
Тренировкётё кёнён
залтё, фёлладуадзён
уёттё, уёлёдарёс раи-
выны хатёнтё, мини-фут-
болы фёз, стыр теннисы

корттё, хёрёндёттё
ёмё инфраструктурёйы
ёндёр объекттё — уы-
дёттёй центр ёххёст
уыдзён.
Сергей Меняйлойы ны-

хасмё гёсгё, центр фа-

дат ратдзён ихыл бырён
спорты хуызтён, стыр
ерыстё дзы кёнён уы-
дзён. Кёцыдёр сахётты
адёмы ёмё уазджыты
бон уыдзён ихыл бырын.
Республикёйы Сёргъ-
лёууёг ма аргъ скодта ин-
вестицион проект "Алани-
парк"-ы арёзтадён. Про-
екты разамонёг Карса-
наты Олег куыд радзырд-
та, афтёмёй ныртёккё
аразджытё рётён ауындз-
гё фёндаг фидар кёны-
ныл архайынц, ёппёт
цёджындзтё, операторон
станцётё  ныффидар код-
той, электрон  тых сём
уадзынц. Лыжётыл бырён
тёлмытё акъёртт кодтой.
Балхёдтой кёнгё мит

уадзён фёсарёйнаг иф-
тонггёрзтё, тагъд рес-
публикёмё схёццё уы-
дзысты. Фёлгёсён цалх
сёвёрыныл дёр араз-
джытё архайынц. Инжене-
рон инфраструктурёйё
донёй ёфсадыны хызёг-
тё, электрон тых бауагъ-

той. Газ бауадзыныл дёр
куыст цёуы. Гёмёх хохы
сёр цы зёронд рётён
фёндаг уыд, уый рай-
хёлдтой. Сергей Меняйло
куыд бафиппайдта, афтё-
мёй бирёты нё уыр-

ныдта, "Алани-парк"-ы
арёзтад бантысдзён, уый.
"Абон мах уынём, куысты-
тё цёуынц, хъуамё ацы
аз бафёлварём фёлгё-
сён цалх, рётёнтёй
ауындзгё фёндаг. Де-
кабры дзы лыжётыл бы-
рён уыдзён. Фысымуат
ёмё медицинон центрён
сё проектты-хёрдзты
гёххёттытё цёттё  кё-
нём", — загъта  республи-
кёйы Сёргълёууёг.
Зындгонд куыд у, афтё-

мёй тематикон хиирхёф-
сён комплекс “Алани-
парк”-ы арёзтад Дзёу-
джыхъёуы райдыдта 2020
азы. Уёд Уёрёсейы Хи-
цауады цур Регионалон
райрёзты къамисы уы-
наффёйё “Алани-парк”
хаст ёрцыд цымыдисаг-
дёр инвестицион проект-
ты номхыгъдмё. 

РЦИ-Аланийы 
Сёргълёууёджы
ёмё Хицауады 
пресс-службё

Инвестицион проекттё

”Алани-парк“: 
цёттёдзинады 

бёрзонд къёпхён
Хиирхёфсён комплекс “Алани-парк” ёмё

Ихыл бырыны спорты хуызты центры арёз-
тёдтё Дзёуджыхъёуы куыд цёуынц, уый
къуырисёры сбёрёг кодта РЦИ-Аланийы
Сёргълёууёг Сергей МЕНЯЙЛО.

Хёсты размё бёргё
хорз цардысты адём, кёд
цыфёнды уёззау уавёр-
тё бавзёрстой, уёддёр.
Ёвзаргё та бакодтой,
фыццаджыдёр, револю-
цийы фёстё ёнаххосёй
кулактё кёй рахуыдтой,
колхозтё куы арёзтой,
уёд, ёмё ёххормаг 1930
аз…

Колхозтё куы арёзтой,
уёд адёмён сё фос уыр-
дём радтын кодтой, хё-
дзёртты ма ныууагътой
ёрмёст: 1 хъуг ёмё род,
5 фысы ёмё хёрёг. Хъё-
уы цёрджыты куыстмё
никуыдём истой, колхозы,
дам, кусут. Хёсты размё
ма сё фёллойё цыдёр-
тё истой адём, фёлё
сём хёсты фёстё ницы-
уал хауд, уымён ёмё
колхозтё уыдысты мё-
гуыр. Адём цардысты сё-
хи фёллойё. Цы зёххы
гёбёзтё сын ныууагътой,

уым сагътой картоф, мё-
нёу, хъёбёрхор, хлепа,
хъуыдалы. Карстам сё
ёхсырфёй, най кодтам
бёхтыл.
Мён фёнды ракёнын,

иу цалдёр адёймаджы
кой, иумё нё мёгуыр
бонтё кёимё арвыстам,
уыдон. Уыцы фёлтёрёй
ма абоны онг баззадысты

Мёрзойты-Быгъуылты На-
дя ёмё Зёнджиаты-
Хацъёты Верё. 
Уыдон тынг зын уавёр-

ты схъомыл сты. Мызуры
дёр ёмё Ногхъёуы дёр
адём ёвадат цард код-
той: электрон рухс хъусгё
цы кодтам, ёндёр нём
нё уыдис. Дон дёр нём
фаг нё уыд, хастам ёй
ведраты 400 —500 метры
дёрддзёфёй. Нё хъёу-
тём бёхуёрдон ёмё хё-
рёгуёрдонёй хъауджы-
дёр ницавёр транспорт
цыдис. Фосён зымёгмё

хос амал кодтам зынва-
дётты, къёдзёхы фёхс-
тыл ёмё ёндёр бёрзонд
бынётты. Хохы зымёг
даргъ у, фёлё суг самал
кёнын дёр ёнцон нё
уыд, ёмё нё зымёг
ёрвыстам сёнары руа-
джы.
Фёлё та хёсты фёс-

тёйы бонтё дёр ёрхъуы-
ды кёнём. 1946-1947 аз-
ты дзулён карточкётё
куы скодтой, уёд посе-
лочы цёрджытён дзул

лёвёрдтой, алы бинойна-
гён дёр фёйнё 300
граммы, кусджытён та сё
куыстмё гёсгё. Дёнцё-
гён: ахуыргёнёгён —
500 гр, шахтёйы кусджы-
тён — 800 гр, хох
къёртгёнджытён — 1200
граммы. Уёддёр та хъё-
уы цёрджытё уымёй дёр
уыдысты цух. 1947 азы уы-
цы уагёвёрд ивд ёрцы-
дис ёмё уёд хъёуы цёр-
джытён дёр уыдис сё
бон дзул балхёныны бар. 
Ёз мёхёдёг 17-аздзы-

дёй кусын райдыдтон
шахтёйы, карджын лёгти-

мё цёмёй дзул ёлхё-
нём, уыцы бар нём хауын
райдыдта. Ацы хабёрттё
ёз кёнын Мызур ёмё
Ногхъёуы цёрджыты тых-
хёй. Уёлдёр кёй кой ра-
кодтон, уыдон дёр уымы
цёрёг сты. Кёд сыл абон
азтё сё уёз ёруагътой,
уёддёр ма сё кёстёр-
тён сты зондамонёг. Би-
рё азты ма дзёбёхёй
фёцёрёнт, сё кёстёрты
хорздзинёдтё уынёнт.
Ахём арфё сын Хуыцау
ёмё йе сконд зёдтё ра-
кёнёнт.
Цы зын царды уавёрты

кой ракодтон, уыдон ёз
мёхёдёг дёр бавзёрс-
тон, фёлё ма абон дёр —
лёууын мё къёхтыл.
Хъёубёсты 'хсён мыл цы
хёстё ёвёрд ис, уыдо-
ныл дёр архайын.
Стыр Уёлахизы бонмё

— 9 Маймё ма нымад бон-
тё баззадис, ёмё мё
фёнды, хёсты йё цард чи
радта Райгуырён бёсты
сёраппонд, уыцы ёдзард
хёстонты нёмттё ссарын.
Стыр Мызур ёмё Ног-

хъёуы хёсты райдайёны
цардис 100 хёдзары онг,
фёлё дзы хёстмё ацы-
дис 100 хёстонёй фыл-
дёр. Уыдонимё уыдысты
Хъёрджынты Елбыздыйы
4 фырты: Быдыго, Алыкка,
Валодя ёмё Садуллё; Та-
болты Микъалайы 4 фыр-
ты: Михаил, Иван, Гаврил
ёмё Васили; Боситы На-
лыхъы 3 фырты: Миха, Та-
зе ёмё Харитон. Уыдо-
нёй иу дёр йё бинонтём
нал сыздёхт, хёсты бы-
дыры баззадысты. Уыдо-
нён рохгёнён нёй. Сё
нёмттё, се сгуыхтдзи-
нёдтё цёрёнт ёнусмё
кёстёрты зёрдёты.

БОСИТЫ Алихан,
хёсты ёмё 

фёллойы ветеран

Уёлахизы бонмё

Мё фыдёбёттё 
зёрдыл ёрлёууынц

Рёгъмё рахастой, не
‘мзёххонтёй конд дёл-
хайёдтён медицинон ёх-
хуысы рацарёзты фарста-
тё. Фёбёрёг кодтой
сёрмагонд ёфсёддон
операцийы бынаты хёc-
тон госпитёл скёныны
ёмё дзы цёгатирыстой-
нёгты дзёбёх кёныны
фарста. Бязырты Алык-
сандр куыд радзырдта,
афтёмёй тагъд сёрма-
гонд операцийы бынатмё
ёрцёудзён  РЦИ-Ала-
нийы Сёргълёууёджы
ёмё Хицауады Админи-

страцийы, дохтырты, ён-
дёр специалистты кусёг
къорд. Уыдон фендзысты
уавёртё, госпитёлён
бёзгё бынат равзардзыс-
ты.
Уый фёстё бахъёу-

дзён  дохтырты-медици-
нон хоты бригадё аразын,
хъуыддаг цёмёй рауайа,
уый тыххёй алыхуызон
техникон ёмё ёндёр
фарстатё алыг кёнын.
Хъуамё дзёбёхгёнён
кусёндон байгом кёной
мёйы фёстё.

Нё уацхёссёг

Хъуыддаджы ныхас

Цёф ёфсёддонтён — 
госпитёл

Терчыфалейы прокура-
турёйы сразы сты, раз-
дёр тёрхон кёмён уыд
ёмё уголовон хъуыддаг
кёуыл сарёзтой, уыцы
паддзахадон зылынгёнён
хатдзёгимё.
Аххосджын ёй кёнынц

Уголовон кодексы 264-ём
статьяйы 1-ём хайы бын-
дурыл, ома, нозтджынёй
транспорт скъёрыны тых-
хёй.
Слестгёнджытё куыд

сбёлвырд кодтой, афтё-

мёй 2022 азы январы ёх-
сёвыгон Дзёуджыхъёуы
Гадийы-фырты уынджы
фёндагон-патрулон служ-
бёйы инспектортё ацы
нёлгоймаджы машинё
баурёдтой, нозтджын кёй
у, уымёй йыл фёгуырыс-
хо сты. Медицинон бёл-
вырдгёнён мадзёлтты
фёстё рабёрёг, йё ту-
джы кёй ис прегабалин
ёмё ёндёр зианхёсёг
буаргъёдтё. Уымёй раз-
мёйы уайдзёфтёй хат-
дзёг кёй не скодта, уый
тыххёй нёлгоймагыл
скодтой уголовон хъуыд-
даг.
Тёрхондоны йын сны-

сан кодтой иу аз ёмё ёр-
тё мёйы колонийы арви-
тын, машинё скъёрыны
бар та йын уыдзён ёр-
мёст ёртё азы ёмё ёх-
сёз мёйы фёстё.

РЦИ-Аланийы 
Прокуратурёйы
пресс-службё

ННооззттдджжыыннёёйй ййёё 
ббааууррёёддттоойй

Дзёуджыхъёуы Терчыфалейы районы цё-
рёджы аххосджын кёнынц йё машинё нозт-
джынёй кёй скъёрдта, уый тыххёй. 

Нё республикёйы цёр-
джытё сёхи дзёбёх код-
той Цёгат Ирыстоны,
Стъараполы крайы (Пяти-
горск, Железноводск, Ес-
сентуки). Хъырымы (Саки)
ёмё Краснодары крайы
(Сочи) санаториты. Амынд
хъуыддагён ёдёппёт ра-
хай кодтой 22,6 милуан
сомы. Уё зёрдыл уын
лёууын кёнём: санато-
рон-курортон дзёбёх-
кёнынадён балцёг рай-
сыны бар ис бёлвырд ме-
дицинон ёвдисёнтимё
федералон льготниктём
(адём санаторон-курор-
тон дзёбёхкёнынады,
стёй дзёбёх кёныны
бынатмё ёмё фёстёмё
цыды хайы социалон лёг-
гёдты къордыл разы сты,
зёгъгё, ахём ёууёли-
мё).
Адёймагмё ис балцёг

райсыны фёдыл портал

"Госуслуги"-йы фёрцы,
бёстёйы Социалон фон-
ды регионалон хайады
клиентон службёмё баха-
тыны, науёд та куырдиаты
бланк посты фёрцы бар-
витыны бар. Санаторон-
курортон дзёбёхкёнына-
ды дёргъвётиндзинад у
18 боны, сахъат сывёл-
лёттён — 21 боны, фё-

сонты ёмё сёры магъзы
низтё ёмё цёфты
фёстиуджытимё сахъат
адёймёгтён та — 24-42
боны. Уёрёсейы Социа-
лон фонд кёй радты, са-
наторон-курортон дзё-
бёхкёнынадён уыцы бал-
цёгимё уыцы-иу рёстёг
адёймагён радтынц дзё-
бёхкёнынады бынатмё
ёмё фёстёмё лёвар
цёуыны бардёттёг сёр-
магонд талонтё.
Адёймагмё ис Социа-

лон фонды хардзёй сана-
торон-курортон дзёбёх-
кёнынадмё рады лёуды
хи номыр амынд фонды
сайты регионалон фарсы
хайад "Информация для
жителей региона"-йы фе-
ныны бар. Ацы хъуыддаг
баххёст кёнынён льгот-
никы хёс у СНИЛС-ы но-
мыр барвитын.
Уёрёсейы Социалон

фонды регионалон кон-
такт-центр: 8-800-200-
07-81 (9 сахатёй 18 саха-
ты онг, майрёмбоны — 9
сахатёй 16 сахаты ёмё
45 минуты онг).

УФ-йы Социалон
фонды 

цёгатирыстойнаг
хайады пресс-службё

Социалон фондёй

Санаторон-курортон
дзёбёхкёнынад

Фарон льготниктём хауёг 922 цёгатирыстой-
наджы спайда кодтой санаторон-курортон дзё-
бёхкёнынады бартёй.

Къорд азы размё фёндагыл не 'мхъёуккаджы хёдтулгё фехёлд. Цёмёй фёндагыл
макёй хъыгдара, уый тыххёй йё хицау мё ныййарджытём бахатыд, цёмёй йын ёй нё
кёрты аразын бауадзой. Нё кёртмё йё 'рбатардта, ёмё йё сахаты бёрц куы фёарёз-
та, уёд дзы цыдёр ссыгъди. Нё сыхёгты лёг Андиаты Алибан (рухсаг уёд) сёхицёй
ставд бёндён раскъёфта ёмё йё Ходы Казиккимё машинёйыл ёртыхтой ёмё йё аф-
тё иннё лёппуты ёххуысёй ёддёмё аластой. Бензины бак ныггуыпп кодта ёмё маши-
нё ссыгъд. Уёдмё зынгхуыссынгёнджытё нё уёлхъус алёууыдысты ёмё йё ахуыс-
сын кодтой.
Уёдёй фёстёмё зынгхуыссынгёнджыты машинё фёдисонёй уайгё куы фенын,

уёд мё зёрдыл ёрлёууы ацы цау. 
Елхоты 18-ём зынгхуыссынгёнён хайад ёрбынат кодта Кировы уынджы. Байгом 1969

азы. Абоны зын рёстёджы зынгхуыссынгёнджытё сё куыст куыд ёххёст кёнынц, уый
базоныны тыххёй уыд мё ныхас хайады сёргълёууёг СИДАНТЫ Артуримё. 

РЦИ-Аланийы Сёргълёууёг Сергей МЕНЯЙЛО йё
кусён уаты фембёлд бёстёйы Хъахъхъёнынады ми-
нистрады хёстон-медицинон организацийы минёвар
БЯЗЫРТЫ Алыксандримё, сёрмагонд ёфсёддон опе-
рацийы не ‘фсёддонтён ёххуысгёнёг иугонд гуманита-
рон центры разамонёг АНДИАТЫ Сосланимё.

Ёз дён Боситы Михайы фырт Алихан. 12 декабры
мыл сёххёст 90 азы. Ёдзух дёр ёхсёв райхъал вёй-
йын ёмё мё фыдёбёттё мё зёрдыл ёрлёууынц. 

Уый тыххёй фехъусын
кодта Уёрёсейы наукёты
академийы геофизикёйы
иумёйаг службёйы Цё-
гат Ирыстоны хайады ди-
ректор Аннё Саяпина:
"Абон дунеон наукёйы
бон нёма у, кёд ёмё
кём банкъуысдзён зёхх,
уый, хъыгагён, цалдёр
боны, суанг цалдёр саха-
ты дёр раздёр сбёрёг
кёнын".
Аннё Саяпина ма куыд

загъта, афтёмёй февра-
лы Турчы зёххёнкъуысты
фёстё Цёгат Кавказы
астёуккаг хайы иуцасдёр
фёфылдёр зёххы бын
змёлд. Сёрмагонд при-
бортё сбёрёг кодтой
210 лёмёгъ ёнкъуысты,
мартъийы та уыцы нымёц
уыди 128.
Афтё ма тыхджын зёх-

хёнкъуысты фёстиуджы-
тё ам фёбёрёг сты
2000 азы.

ГУЫРИАТЫ Хъазыбег

Ахуыргонды
хъуыды

Рагацау, 
хъыгагён, нёй

базонён

Цёгат Кавказы астёук-
каг хайы, гёнён ис, ёмё
уа 8-9 баллы бёрц зёх-
хёнкъуыст уыдзён, фёлё
йын йё бёлвырд рёстёг
базонын та у зын. 

Барад

Лолаты Батрадз райгуырд 1933
азы хуымгёнёны мёйы 1 бон Цё-
гат Ирыстоны Дыгуры районы Чы-
рыстонхъёуы хёрзёгъдауджын
бинонты ёхсён. Йё фыд Петр ра-
замынд лёвёрдта республикёйы
хъёууонхёдзарадон скъолайён,
йё мад Уёлгъа та уыд рёвдауён-
доны сёргълёууёг. Уый та ууыл
дзурёг у, ёмё хёдзары мидёг
стыр ёргом здёхт цыдис хъомы-
лад ёмё ахуырадмё. 1940 азы
Батрадз ссис йё райгуырён хъё-
уы астазон скъолайы 1-ём къласы
ахуырдзау. Уый фёстё та ахуыр
кёнынмё бацыдис Чырыстонхъё-
уы дыккёгём астёуккаг скъоламё
ёмё йё ёнтыстджынёй каст фё-
цис 1950 азы. Ахуыры мидёг
Лолайы-фырт ёдзухдёр уыд раз-
зёгтимё, каст бирё аивадон чин-
гуытё, арёхстджынёй архайдта
хихъёппёрисадон къордты
куысты, фыста сценкётё иуактон
спектаклтён. Ёвдём къласы
ахуырдзау уёвгёйё, районы газет
"Сырх Дыгуры" фёзындысты йё
фыццаг ёрмёджытё скъолайы
царды тыххёй. Кёй зёгъын ёй
хъёуы, сё цёст ыл ёрёвёрдтой
скъолайы разамынд ёмё йё сё-
вёрдтой къулы газеты редакто-
рёй, литературон къорды разамо-
нёгёй, хихъёппёрисадон ансам-
блы солистёй. Уымёй уёлдай,
зёрдиагёй архайдта ёхсёнадон
куысты мидёг. Фёскомцёдисмё
дёр ёй радтой 13-аздзыдёй (ём-
бёлгё та кодта иу аз фёстёдёр).
Цард афтё арёзт у, ёмё

ёнёрлёугё йёхиуёттё домы.
Батрадзён йё азтё куыд фылдёр
кодтой, афтё фылдёр кодтой йё
хёстё дёр. Хистёр кълёсты йын
бабар кодтой Къостайы тыххёй
доклад ныффыссын, уый та бав-
дёлд ёмё ныффыста пьесё ёмё
йё радта йё ахуыргёнёг Уырый-
мёгты-Дзапарты Азёмё. Уый йё
стыр цымыдисимё бакаст ёмё
йыл ныффыста йё ныстуан ны-
хёстё: "Ёргом, ёдасёй фысс
дё хъуыдытё, ис дём стыр
дёсныйад, ёууёнд дёхиуыл".
Уыцы ныфсёвёрён ёмё цёст-
уарзон ныхёстё Батрадзён йё
царды фидёны систы стыр ныфс
ёмё хъару. Ахуыры мидёг дёр
курдиатджын лёппу фылдёр ёр-
гом здёхта гуманитарон дёсны-
йёдтём, ёмё уымё гёсгё ас-
тёуккаг скъола фёуыны фёстё
йё гёххёттытё радта Цёгат
Ирыстоны Хетёгкаты Къостайы
номыл паддзахадон пединституты
историон факультеты ахуыргён-
джыты хайадмё (ахуыр кёнын дзы
хъуыд дыууё азы). Скъолайы
хуызён институты дёр зёрдиа-
гёй архайдта кафджыты ёмё дра-
мон къордты аивадон куысты
мидёг. Ирон театры номдзыд
артист Мёхъиты Валодя уыд сё
разамонёг ёмё Батрадзыл йё
цёст ёрёвёрдта ёмё ма йё
суанг нё сёйраг театры спек-
таклты дёр архайынмё хуыдта.
Ахём ёнтыстытё йын уыд каф-
джыты къордимё дёр. Цёвиттон,
институты кафджыты ансамблимё
архайдта, Мёскуыйы Ирыстоны
литературё ёмё аивадён цы де-
кадё уыдис, уым. Стыр ёнтысты-
тё ёвдыста ахуырад ёмё зона-
дон куысты мидёг дёр.
Ахуыры фёстё хуынд ёрцыд ку-

сынмё, йё фыд разамынд кёмён
лёвёрдта, уыцы республикон
хъёууонхёдзарадон скъоламё. Йе
скъоладзаутё уыдысты сё ахуыр-
гёнёгёй хистёр, фёлё кёрё-
дзи ёмбёрстой ёмё дзы алчи-
дёр ёнтыстджынёй ёххёст кодта
йё размё ёвёрд хёстё. Кёд
Ирыстоны алы къуымтёй уыдысты,
уёддёр ёнёзивёгёй тындзыд-
той сё уарзон ахуыргёнёндонмё.
Батрадз сын сё уавёр ёмбёрста,
ёмё йё бон цёмёй уыд, уымёй

сын ёххуыс кодта. Афтёмёй
цыбыр рёстёгмё ссис сё уарзон
ахуыргёнёг. Йё хорзы кой уёрёх
куы айхъуыст, уёд ёй зёрдиагёй
ёрцагуырдтой йё райгуырён
хъёуы дыккаг скъоламё историйы
ахуыргёнёгёй. Йё раздёры
ахуыргёнджытёй бирёты уым
баййёфта кусгёйё, ёмё сё кёд
хорз зыдта, уёддёр ёй ныр ён-
дёр хуызы бахъуыд йёхи ёвди-
сын. Ёмё йын ёнтысгё дёр ба-
кодта. Цыбыр рёстёгмё ёрлёуу-
ыд раззагдёрты ёмрёнхъ. Уый
ёнцон кём уыд, фёлё Батрадз
зындзинёдтёй нё тарст ёмё ён-
тыстджынёй сё сёрты хызт.
Уроктё дёттыны хъуыддагмё би-
рё ногдзинёдтё бахаста. Уалын-
мё йё райстой партийы рёнхъы-
тём ёмё ныр йё хёстё зынгё
фёфылдёр сты. Ёмё та ахём уа-
вёры дёр уырнинагёй равдыста
йё лёджыхъёд ёмё йё уёздан-
дзинад.
Уалынмё йём 1954 азы фёсид-

тысты Советон ёфсады рёнхъы-
тём. Ёмё райдыдта йё царды
ног фёлтёр. Ёмё та ам дёр цёт-
тё разынд йё хёс фидынмё.
Зындгонд куыд у, афтёмёй уёды
рёстёджы скъолаты ахуырадон
программёты зынгё бынат ахстой
ёфсёддон цёттёдзинады урок-
тё. Батрадз уый тыххёй стыр буз-
ныг уыд Цёголты Владимир ёмё
Такъёты Валодяйё. Уыдон сё
дыууё дёр уыдысты хёсты вете-
рантё ёмё бирё цёуылдёрты
фёцалх кодтой сё ахуыргёнинёг-
ты. Уымё гёсгё моралон ёмё
физикон ёгъдауёй Батрадз цёт-
тё уыд ног фёлварёнтё дёттын-
мё. Ёрыгон ёфсёддоны курс
ацыд Украинёйы Станиславы го-
рёты, ам бахордта ард дёр, ам
райста фыццаг ёфсёддон ном —
кёстёр сержанты цин. Хайады ко-
мандир ёнтыстджынёй ёххёст
кодта йе 'фсёддон хёстё. Ёмё
уайтагъд схёццё старшинайы онг.
Уёлдёр ахуырад ём кёй уыдис,
уымё гёсгё йын бар радтой

хёстон училищёйы курс радтын-
мё, цёмёй афицер суыдаид, уый
тыххёй. Уый фёстё йын кадджын
хуызы хъуамё саккаг кодтаиккой
лейтенанты ном, фёлё уый йё
къухы нё бафтыд. Йе 'взводы
сёргъы йё фёдисы арвыстой 38-
ём ёфсады штабы дёлбармё.
Йё командёгёнёг уыд не 'мзёх-
хон, инёлар-лейтенант Мамсыра-
ты Хаджумар. Ёфсад сыстад ёмё
йё ных сарёзта ныгуылёнмё,
ахызт Румыны арёнтыл ёмё ба-
хёццё Венгрийы фёзуатмё. Уый
уыд 1956 азы фёззёджы. Советон
ёфсады сконды Лолайы-фырт
архайдта "Венгрийы трагикон

цауты". Уыцы контрреволюцион
путчы тыххёй Батрадз нё уарзы
дзурын, бирё фыдбылызтё дзы
ёрцыд. Ёмё уымён бамбарён
ис.
Фёлё махён ис уыцы тугкалён

цауты тыххёй ёргом ныхас зё-
гъыны бар. Райдайёны не 'фсад
араст кодта ныгуылён арёнты
‘рдём, ахызт Польшёйы арёныл,
уый фёстё йё ных сарёзта хус-
сарёрдём ёмё ёхсёвы бацыд
Венгримё. Карпаты сёрты хиз-
гёйё, Батрадз цы машинёйы бад-
ти, уый скъёрёг лёппу хёххон
фёндёгтыл цёуынмё йё ныфс
нё хаста ёмё уёд рулыл сбадти
Лолайы-фырт, цалынмё быдырмё
нё рахызтысты, уёдмё. Венгриаг
горёт Дебреценмё куы бахёццё
сты, уёд бынёттон стадионы не
'фсёддонтё цатыртё байтыгътой,
сёвёрдтой хъахъхъёнджытё
ёмё схуыссыдысты. Райсомёй
куы сыстадысты, уёд кёсынц,
ёмё салдёттёй иу фёцыдёр.
Ёфсады иннё хай горётмё куы
'рбахёццё сё машинёты ёвгтё
састёй ёмё ёфсёддонты цёф-
тёй куы федтой, уёд сё цы бам-
барын хъуыд, уавёр сё хёрзтёй
кёй нёу, уый. Райсомёй сё фёл-
лад куы ссыд, уёд та сё фёндаг
дарддёр адардтой ёмё изёрмё
бахёццё сты  горёт Сольнокмё.
Фёндагыл ахём мигъ ныббадт
ёмё стыр зынтёй бахёццё сты
сё нысан бынатмё. Райсомёй
Сольнокы Батрадз сёмбёлд йе
'мхъёуккёгтыл ёмё йё цинён
кёрон нал уыд; ёрымысыдысты
сё райгуырён хъёу, бинонты,
хиуётты, хёлёртты. Цыбыр
рёстёджы фёстё араст кодтой
Секешфехервары горётмё, уым
ёрбынат кодта 38-ём ёфсады

штаб. Лолайы-фырт разамынд цы
взводён лёвёрдта, уый уыд опе-
ративон ёмё лёвёрд уыдис шта-
бы скондмё. Сё хёс уыд штабён

йёхи ёмё йё кусджыты хъахъ-
хъёнын.
Штабмё хёстёг хицён хёдза-

ры цардысты Венгрийы ног хица-
уады минёвёрттё, сё сёргъы
Янош Кадор, афтёмёй. Батрадзы
взводы ёфсёддонтён хёсгонд
ёрцыд, уыдонёй иуы горёт Ло-
лайё ёрбакёнын. Хёслёвёрд
ёххёст кёнын хъуыд ёмё араст
сты сё фёндагыл. Амынд горёт-
мё куы бахёццё сты, уёд сё иу
фёзилёнёй фехстёуыд. Лолайы-
фырт сын йе 'мбёлттимё дзуапп
куы радтой, уёд ёхст фёсабыр
ис. Уыцы ныхмёлёууынад советон
салдёттём ёнусы хуызён

фёкаст. Ёфсёддонтёй иу мард
фёцис, ёртёйё та цёфтё
фесты. Ёмё кёд лёбурджытё
дёр Барастыры тёрхонмё ёр-
выст ёрцыдысты, уёддёр сё
зёрдёйыуаг уымёй нё фёхуыз-
дёр. Ёфсёддон хаймё куы ёр-
баздёхтысты, уёд Лолайы-фыр-
тён йё хёцёнгарз радтын код-
той, йёхи та йын ёрцахстой ёмё
йё хицён агъуысты бакодтой
гуыдыр ёхгёдёй. Советон ёф-
сёддонтён ёхсыны бар кёй нё
уыд, уымё гёсгё йын загъд уы-
дис: "Ахст дё, уавёр сбёрёг
кёныны онг". Цёуыл сагъёстё
кодта ирон лёппу ёцёгёлон бёс-
тёйы, уый йёхёдёг йеддёмё

ничи зыдта. Цёй хуыссёг ёмё
цёй цыдёр. Гъе, фёлё йём хъыс-
мёт зёрдёхёлар разынд. Райсом
ём раджы штабмё фёдзырдтой,

уымён ёмё сё архайын хъуыдис
хёстон операцийы. Штабы уыцы
рёстёг йё амондён уыдис 38-ём
ёфсады командёгёнёг Мамсы-
раты Хаджумар. Уый ныхмёздёхт
цёстёнгасёй нёхирдыгонау загъ-
та Батрадзён: "Дё ирон туг нё
фёлёууыдис? Райс дё хё-
цёнгарз!" Инёлары ныхёстём-ма
штабы хицау бафтыдта: "Сгуыхтдзи-
нёдтём кёд тырныс, уёд дын уы-
мён ёз фадат ратдзынён. Горё-
ты цёуынц хёстон архёйдтытё,
афтёмёй та уым баззадысты нё
афицерты бинонтё. Райс де
'фсёддонты ёмё сылгоймёгты
ёд сабитё уырдыгёй, ёвёстиа-
тёй, раласут ёдас ранмё!"
Афицерты бинонтём Батрадз йе

'мбёлттимё ацыд, БТР-тыл, сё
разёй танк, афтёмёй. Сё цёрён
хёдзары алыварс уыдысты вен-
гриёгты корпустё. Сылгоймёгтё
ёмё сё сабиты ёддёмё кёнын
куы райдыдтой, уёд иу хёдзарёй
райхъуыст хёдёхсёны къёр-
къёр. Танк уыцырдём разылд
ёмё йё "ахуыссын" кодта. Афи-
церты бинонты БТР-ты сбадын
кодтой, фёлё тохы рёстёг иу
схъис Батрадзы ныхыл ауад.
Хуыцау хорз, ёмё мёлётдзаг
цёф нё фёцис. Сылгоймёгтё
ёмё сывёллётты бахёццё код-
той, сё нысан кём уыд, уырдём.
Дыккаг бон ём штабмё фёдзырд-
та иу ёнёзонгё булкъон ёмё
йын балёвар кодта зёрдылдарён
хёцёнгарз (тёссаг ранёй кёй
раластой, уыдонимё уыдысты йё
бинойнаг ёмё сабитё). Фёлё
зёгъын хъёуы, алы ёфсёддон
хёс афтё ёнтыстджынёй кёй нё
хицён кодта, уый тыххёй. Иу хатт
Лолайы-фырт хъахъхъёнджыты сё
бынётты куыд ёвёрдта, афтё
фёстаг ёфсёддоныл снайперы
нёмыг сёмбёлд ёмё йё дзыхъ-
мард фёкодта. Уыцы ёвирхъау ха-
барёй Батрадз фёкуыддёр: чи
зоны, знаг афицеры марынмё

хъавыд, ёмбёлгё та скодта ёры-
гон ёфсёддоныл... Батрадз,
мёстёй тъёппытё хаугёйё,
хёдзармё батахт, асинтыл цармё
сызгъордта, марёг ёй куы ауыдта,
уёд лидзынмё фёци, взводы хи-
цау —  йё фёстё. Фёлё йе
'рцахсын къухы нё бафтыд;
лидзгё-лидзын фёбырыд, хёдза-
ры сёрёй ратахт ёмё ныппырх.
Бунтгёнджыты ёгъатырдзина-

дён ёппындёр арёнтё нё уы-
дис. Иу бон штабёй хёстёгдёр
хъёутёй иумё цыппар ёфсёддо-
ны хёлц ласынмё ёрвыст ёрцы-
дысты. Ёрёгмё куы цыдысты,
уёд агурёг арвыстой иу къорд
салдаты, сё сёргъы Лолаты
Батрадз, афтёмёй. Райдайёны
бабёрёг кодтой хъёусоветы, уым
сын загъдёуыд, никёй федтам...
Уёд ёрёмбырд кодтой хъёуы
цёрджыты ёмё уыдон дёр ём-
хъёлёсёй ёвдисён ныллёу-
уыдысты, кёй никёй федтой, уы-
мён. Фёлё советон афицер фё-
комкоммё иу зёронд лёгмё,  уый
йё цёстёнгас аиуварс кодта, ёф-
сёддонтём кёсгёйё. Уёд Бат-
радз хъёусоветы агъуыстмё
фёдзырдта ёртё адёймагмё,
семё уыд уыцы зёронд лёг дёр.
Фёлё уым дёр сё дзуапп уыд
ахём: "Ницы федтам, ницы зо-
нём!" Ёддёмё куы хызтысты,
уёд зёронд лёг йёхи фёфёстё-
дёр кодта ёмё мынёг хъёлё-
сёй фехъусын кодта: "Хёхты сё
агурут". Хъёуы фёстё уыд хох.
Уым не 'фсёддонты къорд уай-
тагъд ссардта ног ингёнтё. Ра-
зындысты дзы салдётты мёрдтё:
бёрёг уыд, уый размё сын тых-
митё кёй фёкодтой, уый. Сырд
дёр ахём митё нё бакодтаид.
Батрадз ёмё йё дёлбар ёф-

сёддонтё сё интернационалон
хёс куы сёххёст кодтой, уёд
здёхын байдыдтой сё раздёры
службёйы бынёттём. Фёсте аз-
задысты венгриаг тугкалён цаутё,
фёлё уёззау фёд ныууагътой
салдётты зёрдёты. Рох сё никуы
уыдзысты, ёфсымёрон ингёнты
ныгёд чи ёрцыд, уыцы ёфсёд-
донты нёмттё. Ралёууыд 1957 аз,
сё рад кёмён ёрцыд, уыдон
здёхтысты сё фёрныг хёдзёрт-
тём, сёхи Хуыцау ёмё Уастыр-
джийыл фёдзёхсгёйё. Фёллад
куыд нё уыдис уыцы цауты фёстё
Батрадз, фёлё йё улёфынмё
кём ёвдёлд. Цыбыр рёстёджы
фёстё кусын райдыдта Дигорайы
райёххёсткомы культурёйы
хайады сёргълёууёгёй ёмё дзы
бафыдёбон кодта 8 азы. Уыцы
рёстёг Батрадзы хъёппёрисёй
байгом сты музыкалон ёмё аива-
дон скъолатё, Цёголты Георгийы
номыл музей. Йё рёстёджы-ма
аразын райдыдтой районы биб-
лиотекё, культурёйы хёдзёрттё
Дур-Дур ёмё Мустыздёхы, цал-
цёггонд ёрцыдысты Сындзыхъёу
ёмё Урсдоны культурёйы хёд-
зёртты агъуыстытё. Йё хъёппё-
рисджын куыстыл сё цёст ёрё-
вёрдтой республикёйы хицауад
ёмё хуынд ёрцыд Культурёйы
министрадмё, дзуапп дзы лё-
вёрдта хъёууон клубтё ёмё
культурёйы хёдзёртты куыстён.
Уыцы рёстёг ёгас дунейыл дёр
йё ном айхъуыст ансамбл "Кафт"-
ён, гастролтимё бабёрёг кодта
17 фёсарёйнаг бёстёйы, ссис
бирё фестивалты уёлахиздзау.
Иуцасдёр рёстёджы фёстё

Лолайы-фырт хуынд ёрцыд Диго-
райы партийы райкомы пропаган-
дё ёмё агитацийы хайады
сёргълёууёгёй ёмё дзы ба-
куыста ссёдз азмё ввахс. Уыцы
азты фёзындысты йё ирд публи-
цистон ёрмёджытё. Ёмё уымён
ёвдисён сты йё чингуытё: "Афо-
ныл, Ирдёй, Ахъазджынёй",
"Сылгоймаг. Ёмбал. Мад",
"Схъомыл кёнём патриоттё"
ёмё ёндёртё. 1981 азы нё
юбиляры снысан кодтой районы
адёмон ахуырады хайады сёргъ-
лёууёгёй. Ёмё та ам дёр зёр-
диагёй бавнёлдта йё куыстмё.
Бирё тыхтё бахардз кодта скъо-
латы куысты ёмвёзад сбёрзонд
кёныны хъуыддаджы. Уымёй уёл-
дай-ма аразын райдыдтой ног
рёвдауёндон "Мидбылхудт".
Уырдыгёй Батрадз йё кусён бы-
нат раивта районы газетмё ёмё
дзы редакторёй бакуыста 14 азы.
Уыцы рёстёджы дёрддзёф уы-
дис тынг уёззау нё бёстёйы цар-
ды: рацарёзт, адёмон хёдзарады
ёдзёллаг уавёр ёмё афтё
дарддёр. Фёлё суанг ахём ду-
джы дёр йё къухы бафтыд редак-
цийы агъуыст бындуронёй сцал-
цёг кёнын, йё алыварс фёзуат
банывыл кёнын. Уёдё районы
мыхуыры фёрёзы цы ёрмёджы-
тё уагъд цыдис, уыдонён дёр се

'мвёзад зынгё фёбёрзонддёр.
Редакторёй кусгёйё ма ныф-
фыста диссертаци дёр ёмё ссис
историон наукёты кандидат. 

2002 азы Лолаты Батрадз ра-
замынд дёттын райдыдта Цёгол-
ты Георгийы номыл бёстёзонён
музейён ёмё дзы кусы абоны онг
дёр. Дыууё агъуысты дёр йе
'рбацыдмё тынг мёгуырау уавё-
ры уыдысты, фёлё сё цыбыр
рёстёгмё банывыл кодта. Уымёй
уёлдай, бындуронёй рацарёзта
музейы экспозициты уавёр: ём-
бырдгонд ёрцыд стыр ёрмёг
Фыдыбёстёйы Стыр хёсты ар-
хайджыты тыххёй, уыдоны сгуыхт-
дзинад ёвдыст ёрцыд алыхуызон
чингуыты, газетты ёмё журналты.
Уымёй уёлдай, экспонатты ёх-
сён фёзынд бирё дзаумёттё,
этнографи, царды уёвынад ёмё
ёгъдёуттё чи ёвдисы, ахёмтё.
Мыхуырмё цёттёгонд ёрцы-
дысты горёт Дигорайы азфыст
ёмё нырыккон рёстёг ёвдисёг
цалдёр чиныджы: "Хёстарыд
сывёллёттё", "Горёт Диго-
райы истори" (ног редакцигон-
дёй) ёмё ёндёртё. Музейы
кусджытё дёр Батрадзы разамын-
дёй рауагътой къорд чиныджы,
альбомы ёмё иумёйаг ёмбырд-
гонды ансамбл "Кафт", Цёголты
Георги, Гуырдзыбеты Хамби,
Къесаты Астан, Едзаты Ёхсарбег
ёмё Такъёты Дзандары тыххёй.
Уыдонёй уёлдай ма куыст цёуы
ноджыдёр цалдёр чиныджы къух-
фыстыл. Хуыцауы фёрцы мыхуыры
рухс фенёд.
Ёнё зёгъгё нёй цалдёр ныха-

сы йё бинонты тыххёй. Зындгонд
куыд у, афтёмёй йё цардёмба-
лимё схъомыл кодтой ёмё царды
фёндагыл сёвёрдтой цыппар сы-
вёллоны: иу лёппу (Алан) ёмё
ёртё чызджы (Зёлинё, Маринё,
Лейлё). Ис сын хъёбулы-хъёбул-
тё. Сёрмагондёй зёгъын ёмбё-
лы цоты хистёр Аланы тыххёй. У
техникон наукёты доктор, профес-
сор. Йё ном зындгонд у ёнёхъён
бёстёйы дёр. Иу рёстёг куыста
Норильскы горёты мэры хёдивё-
гёй, Цёгат Кавказы Технологон
университеты профессорёй, ка-
федрёты сёргълёууёг ёмё ён-
дёр бёрнон бынётты. Стыр буц у
Батрадз йё кёстёр ёфсымёр
Тотрадзы ёнтыстдзинёдтёй дёр.
Ёртын азы размё уый Мёскуыйы
Ломоносовы номыл паддзахадон
университеты бахъахъхъёдта док-
торон диссертаци философон нау-
кётёй ёмё уёдёй нырмё ссис
номдзыд профессор, ёппёт ду-
нейыл дёр хъуыстгонд ахуыргонд.
Цы рёстёджы концепци раргом
кодта, ууыл сразы сты дунейы
хуыздёр философтё, суанг Нобе-
лы премийы лауреаттё дёр. Гъе
афтё, Батрадз, — фёрнёйдзаг
хистёр — сёрыстыр у, Ирыстон
ёмё Уёрёсейён кад чи скодта,
ахём кёстёрёй.
Фестём не 'ргомгёнён ныхас

Лолаты Батрадзы цард, ёхсёна-
дон архайд ёмё сфёлдыстадон
хаххы фёдыл. Раст зондыл хёст
адёймаг, ахуыргёнёг, фыссёг,
журналист, редактор, ахуыргонд,
бёрнон кусёг, ёхсёнадон арха-
йёг, фёзминаг ныййарёг, кад-
джын хистёр, хорз сыхаг, амонд-
джын цардёмбал, ёууёнкджын
ёмгар, сёрыстыр фыд, кёстёр-
тёй хурёфсёст баба — нымай
ёмё сё нымай, фёлё сё тагъд
нё фёуыдзынё. Фёрсёрдыгёй
йём чи фёкёсы, уымён йё сёр
разилы ёмё фырдиссагёй йёхи
бафёрсы: "Цымё куыдёй баф-
тыд йё къухы, уый бёрц хёр-
заудён хъуыддёгтё?" Ёмё йё
фарстён, зёрдёрайгёйё, дзуапп
радты: "Нё цард у, уёлахизтё
ёмё къуыхцытё, стыр ёмё
чысыл хабёрттё, фембёлдты-
тё ёмё хицёнтё, загъд ёмё
ёнёзагъд хъуыдытё кёрёдзи
кём ивынц, ахём алдымбы-
дёй конд арвырон". Лолаты
Батрадзмё иу амонд уыд ёмё йё
зёххон уёвынады арёхдёр ёв-
зёрста уёлахизтё, ёнтыстытё,
стыр хабёрттё, фембёлдтытё,
арф хъуыдытё ёмё раст хатдзёг-
тё. Уый уымён афтё рауад, ёмё
йё хёрзгёнджытё уыдысты зын-
гё фылдёр, хёлёг ём чи кодта,
уыдонёй. Цыбыр ныхасёй, бузныг
кёмён зёгъа, уый йын ис. Мё
ныхасы кёрон мё ёрымысын
фёнды фыдёлтыккон ёмбисонд:
"Цард, дам, лёгдзинадёй
баргё у!” Лолайы-фырт царды
мидёг акодта 90 фидар къахдзё-
фы ёмё ма йын ноджыдёр
бантысёд. Йё сёдё азы сёрты
куыд акёса, ахём амонд ёй уёд!

ХОЗИТЫ Барис

Юбилей

Цард лёгдзинадёй баргё у
Адёймаг йё кары цыдёр арёнмё куы бахёццё вёййы, уёд ёй

бафёнды хатдзёгтё скёнын. Хуыцау нё ацы дунемё хуымётёджы
нё радта, алчидёр нё хъуамё йё фёстё ныууадза лёджы ном, лё-
джы кад ёмё лёджы фёд. Азфысты тыгъдады — тымбыл азы бё-
рёгбонёй хуыздёр нёй. Уый хуымётёджы гуырёнбон нёу, фёлё
фидёнмё къахдзёфгёнён къёсёр. Ёмё йё кадджын хуызы дёр
уымён фёбёрёг кёнынц. Йё тымбыл азтём адёймаг дзёбёх,
ёнёниз ёмё сёрёгасёй куы 'рхёццё уа, уёд дзы уымён ёмбал
нё вёййы. Уымён ёмё дё куырыхон кары — куырыхон куы разы-
най, уёд ма уымёй бёллиццагдёр цы уа царды мидёг. Хъысмёты
фёззёг дыл дзёбёхёй, ёнёнизёй, бёркадджынёй куы 'рцёуа,
уёд уый ёрвон арфё ёмё зёххон амонд у. Фёлё-ма дё царды
ёнёсысгё цёхёр сфёлдыстадмё здёхт куы уа, уый та ёгёрон
амонд вёййы хуыцауысконд адёймагён. Ахём удгоймагыл фыссын
ёмё фёлгъауын зын нёу, уымён ёмё йё хъуыддёгтё бёрёг вёй-
йынц; фёхъёуы ма сё гёххётмё рахёссын. Зындгонд куыд у, уы-
мё гёсгё ахём зёххон удтё ёфсёрмдзаст вёййынц, ёнцонёй нё
райхалынц сё миддунейы ёвёрёнтё. Фёлё иугёр фёкъёртт ис,
уёд ём хъус ёмё хъус. Ёмё йём хъусынёй нё бафсёддзынё.
Адёймагён йё фенд ёнцонад ёмё ёхцонад кёмён хёссы, уыцы
фёзминаг хистёртёй иу у ЛОЛАТЫ Петры фырт Батрадз.

ЛОЛАТЫ БАТРАДЗЫЛ СЁХХЁСТ 90 АЗЫ

мыхуырон рауагъды пайдагонд куы цёуа,
уёд хъуамё ёнёмёнг бёрёггонд уа,
“Рёстдзинад”-ёй йё кёй систой, уый.

Х
етёгкаты Хъа-
зыбег... Йё алы
куыст дёр у на-
цион шедевр.

Кёдёмфёнды-иу нывгён-
джыты къордимё куы
ацыдыстём, уёд-иу не
'хсёнёй Хъазыбег хицён
кодта. Уайтагъд-иу ссис
адёмён уарзон ёмё сё
хёлар. Йё рёсугъд хъё-
лёсёй-иу куы ныззарыд,
уёд-иу адём сё адджын
ныхёстё дёр ныууагътой
ёмё йём цымыдисёй
хъуыстой.
Хъазыбеджы сфёлдыс-

тадон бынтё сты бёрзонд
аивады ёвдисёнтё. Йё
мёлёты фёстё йын хуы-
мётёджы нё радтой Къос-
тайы преми! Йё ном сё-
нусон кёныны тыххёй ма
хорз уаид, йё райгуырён
хёдзары къулыл номарён

фёйнёг конд куы 'рцёуид.
Ахсджиаг ёмё хъёугё
фёндон!
Хъазыбегён йё хорз

ёмё ёввахс ёмгёрттё,
уёлдайдёр йе 'мсис ёмё
аивадимё баст ёмгёрттё
хорз зыдтой йё кусён ёр-
мадз Дзёуджыхъёуы ас-
тёу, Штыбы фёзы кёй ис.
Мыдыбындзытё адджын
дидинджыты къутёрыл
куыд ёмбырд кёной, афтё
ёмбырд кодтой Хъазыбе-
джы ёрмадзмё. Адджын
ёмё зёрдиаг ныхасы
фёстё та-иу Хъазыбеджы
хъуытаз хъёлёс дёр рай-
хъуыст. Мёнмё гёсгё,
фылдёр хатт цыдысты сё
уарзон  ёмгары зарёгмё
байхъусынмё.
Иууылдёр стыр аргъ

кодтой ирон аивадён, ирон
адёмон зарёгён, уёл-

дайдёр Хъазыбеджы зёл-
даг хъёлёсён. Нё адё-
мон поэт, ахуыргонд Джык-
кайты Шамил дёр стыр
аргъ кодта Хъазыбегён, йе

стыр дывёрон курдиатён.
Уымён райгуырдысты йё
сисы бынёй йё зёрдёйы
рыст цёссыгтёй Хъазыбе-
джы мёлёты фёстё йе
'мдзёвгёйы рёнхъытё.
Йё ном дёр ын "Хъазыбег"
дзёгъёлы не схуыдта.
Адёмы рёгъмё дзы хёс-
сын ёрмёстдёр 4 рён-
хъы.
Нё фёрныг цард 

цёмён фёкъул 
цёхгёр?

Дё тар ёрмадзёй 
рухс зарёг 

нё хъуысы...
Ёрдзон тыхёй 
ёртё хорзы ёнтысы,
Дёуён уыдысты 
нардуатёй лёвёрд.

Шамил та йё куырыхон
зондёй йё цыппар рён-
хъёй ноджыдёр бахахх

кодта, Хъазыбегмё йе стыр
уарзондзинад куыд хуымё-
тёг лёгмё, зёрдёмё ёв-
вахс ёмгар, сёйраг дёр
та, йе стыр ёрдзон курдиат
кёй бамынёг, ууыл сагъёс
кёнгёйё. Дзёгъёлы нё
зёгъы: "Дё тар ёрмадзёй
рухс зарёг нё хъуысы..."
Иу хатт ма йё бахахх кодта,
йё ёрмадз кёй батар ис
ёнё йёхи ёмё дзы рухс
зарёг кёй нал райхъуыс-
дзён. Цы гёнён ма ис?
Ницыуал! Уё дыууё дёр
уыдыстут уё радтёг адё-
мы хъёбултё, ёмё дзё-
нёты уё бынат. Уё сыгъ-
дёг нёмттё Иры адёмёй
рох никуы уыдзысты, сымах
та уё фарн уё Ирён ныу-
уадзут.
Ацы хорз ёмгёртты

мысинёгты бындурыл хат-
дзёг скёнён ис: "Хъазы-
бег йё цыбыр, фёлё ирд
царды дёр, йё фёстё
ныууагъта Ёрфёны фёдау,
цёхёртёкалгё фёд, дзё-
гъёлы кёй нё фёцард,
уый хурёй бёрёгдёр. Алы
ныййарёг дёр фёбёллы,
йё кёстёр йёхицёй хуыз-
дёр ёмё кадджындёр
цёмёй уа. Фыдёй фырт
хуыздёр куынё кёна, ма-
дёй — чызг, уёд цардён
размё цёуён, хуыздёр-
гёнён нёй. Хъазыбеджы
курдиатёй стыр кёрдихы
хай ёрхауд йё иунёг бын-
дар, Асланмё дёр, уый
ацыд йё фыды къахвёд-
тыл, абон нымад у йё фёл-
тёры нывгёнджыты хуыз-
дёртёй иуыл. Дызёрдыг-
гаг нёу, йё фыд Хъазыбег
дзы сёрыстыр кёй уыдаид.
Ныр та уал Аслан йё уёз-
дан цардёмбал Уанион
Оксанёимё хъомыл
кёнынц ёртё, фырыхъулы
хуызён фырты: Аким, Илья
ёмё Симоны. Ирон кувё-
джы куывд ёрцыди Хъазы-
беджы хёдзарыл: "Уё иу
ёртё куыд кёна". Байрё-
зёнт сё ныййарджыты
фёндиаг, сё Баба та сыл
уыцы бёстёй хёрзаудён
фёкёнёд. Зёдты арфётё
ёмё марды аудындзинад,
дам, ёмдых, ёмсёртё
сты. Дыууётёй дёр хай-
джын фёуёнт Хъазыбеджы
бинонтё.

ДЗБОЙТЫ Михал

Фыссынц "Рёстдзинад"-мё

Йё алы куыст дёр у 
национ шедевр

Рацыдис дыууиссёдз бо-
ны, нё буц хистёр, Фы-
дыбёстёйы Стыр хёсты ак-
тивон архайёг, Елхотты
кадджын гражданин Магкё-
ты Муссёйы фырт Исрафил
йё цардёй куы ахицён,
уёдёй. Нал ис не ‘хсён
ёмгёрттён зынаргъ хёлар,
бинонтён уарзон, фёлмён-
зёрдё, цёстуарзон куыры-
хон хистёр. Цёргё-цё-
рёнбонты Исрафил уыдис
ирондзинадён лёггадгё-
нёг, сыхёгтё ёмё ём-
бёлттён хъаруджын ныфс-
дёттёг, кёстёртён хорз
зондамонёг. Хайджын, куыд
фёзёгъынц, нёртон хъо-
мысдзинадёй ёвдыста
хёрзёгъдаудзинад, йё
цёст бирё кёмён уарзта,
уыцы ирон дзыллёйён.
Адёймаг рухс дунемё

куы фёзыны, уёд йё раз-
мё байгом вёййынц царды
фёндёгтё. Уыдон, кёй зё-
гъын ёй хъёуы, алкёмён
иухуызон нё рауайынц —
кёмён лёгъз, кёмён та
гуыргъахъхъ. Стёй, дам,
адёймагён йё хорздзинад
йё разёй цёуы. Уый йын
дётты фёндаг, скёны йын
ном.
Зёхмё, райгуырён уё-

зёгмё, Ирыстонмё, нё
егъау Фыдыбёстёмё уар-
зондзинад акодта елхотаг
лёппу Магкёты Исрафилы
тох ёмё фёллойы фёнда-
гыл. Дзёуджыхъёуы ёф-
сёддон фистёгцёуёг
ахуыргёнёндоны курсант
цыфыддёр знагимё лё-
гёй-лёгмё фембёлд 1942

азы июны фёстаг бонты
Сталинграды бынмё. Фыц-
цаг уёлахиз, фыццаг зёр-
дёрис ёмгёртты мёлёты
тыххёй, фыццаг цёф… Ал-
цыдёр бавзёрста, фёцыд
хёстон фёндёгтыл, суанг
Уёлахизы бонмё.

Хёсты фёстё сёххёст
йё бёллиц — каст фёцис
Хёххон хъёууонхёдзара-
дон институт, райста агро-
номы дёсныйад, фёстё-
дёр та ахуыр кодта Ленин-
грады хъёууонхёдзарадон
институты ёвзартё хъахъ-
хъёнынады факультеты.
Фёкуыста бирё бёрнон
бынётты, уыдис хъёууон-
хёдзарадон зонёдты кан-
дидат. Йё лёгдзинад ёмё
куыстуарзондзинадён ёв-
дисён сты йё бирё хёстон
ёмё фёллойадон хёрзиу-
джытё.

Исрафил фёцардис 99
азы. Фёцарёзта фарны
хъуыддёгтё, нё уагъта цу-
дын фёлтёрты бастдзинад,
кады бынаты ёвёрдта
хистёрты, кёстёртён та
фёдзёхста рёсугъд ёмё
ёгъдауджын куыстхъомёй
фёллойуарзаг уёвын. Куы-
рыхон лёг никуы бафёл-
мёцыд рёзгё фёлтёрён
фёлмёнтё дзурынёй. Йё
царды амондджындёр бон-
тёй иуыл нымадта Мёс-
куыйы Кремлы Уёрёсейы
Президент Владимир Пути-
нимё фембёлд, пад-
дзахады разамонёджы
къухёй Уёлахизы Маршёл
Г. Жуковы майдан райсын.
Адём кёй равзарынц,

зондёй дёр уый фёфёр-
сынц. Исрафилён дёр Ёп-
пётдунеон ёхсёнадон
змёлд "Иры Стыр Ныхас"
ёмё Цёгат Ирыстоны Ве-
теранты советы йё дзырд
цыдис. Уымён ёмё уыдис
нёртон лёг, нё гыццыл
Ирыстоны иузёрдион хъё-
бул. Йё царды ёмё фёл-
лойадон стыр фёлтёрддзи-
над, райгуырён бёстёмё
уарзондзинад сты ёмё
уыдзысты ирд дёнцёг або-
ны ёмё фидёны фёлтёр-
тён.
Рухсаг у, Исрафил, дзё-

нёты бад. Цёрёнбонты
куыд фыдёбон кодтай,
адёмён ёххуысгёнгёйё,
уый рох никуы уыдзён.

Елхотты бынёттон 
хиуынаффёйады 

администраци

Номарён

Уыдис дзырддзёугё хистёр 

**  **  **
— Ёнусон цардёй

ёнусон кад хуыздёр, —
загътой нартё. Ёмё, кём
ис ёнусон кад? Зёрдё ма
йёхи хъал кёны фыдёлты
номёй, ёндёра цавёр
кад фёлёудзён ёнёсёр-
фат рёстёджы ныхмё?
Цавёр рад у рохёй тых-
джындёр? Кём сты абоны
царды фыдёлты намыс
хъахъхъёнёг хъуыддёг-
тё? Иуёй-иу къёрцхъустё
ма сё ёрымысынц,
хъусынц сын сё мынёг
хъёрзын. Ёмё уыцы са-
гъёсёнгас гуырдтён цар-
ды фёндёгтыл семё ём-
дзу кёны ёнахуыр ёрхён-
дёг. Фёсмонёй райгуыр-
гё...

**  **  **
Куы уаид рёстёджы

къуыбылойён ёрцах-
сён, уёд ёй райхал
бонгай, мёйгай, ёнус-
гай, ёмё сраст кён
царды рёдыдтытё, сы-
хал ын йё куырмёлхын-
цъытё.

**  **  **
Ацы фыдбон ёмё фыд-

дёгты дуджы — уё, Хуыцау
— уёлахиз уёнт, уарзт йё
зёрдёйы кёмён цёры,
рёстдзинады сёрыл чи
дзуры, уыдон!

АБАЙТЫ Арбилянё

Миниатюрётё

Ирон дзырд
цёра!

Уый тыххёй фехъусын
кодта Мариинаг театры
пресс-службё.
Спектакл "Лебединое

озеро" Леонид Якобсоны
номыл балеты театр сё-
вёрдта 2015 азы. Деко-
рацитё йын бацёттё
кодта Уёрёсейы адёмон
нывгёнёг Вячеслав
Окунев, кёцы иттёг хорз
зоны дунеон нывкёнынад
ёмё балеты традицитё.
Спектакл "Дон Кихот" та
театрён сёвёрдта 2017
азы даниаг хореограф
Йохан Кобборг. Уёд сёх-
хёст 200 азы зындгонд
балеты кафёг Мариус
Петипы райгуырдыл ёмё
спектакл ссис стыр бё-
рёгбон Бетъырбухы ба-
летуарзджытён.

Нё уацхёссёг

Аивад

Ацёудзысты
гастролтё

Леонид Якобсоны
номыл театр равдисдзён
йе 'спектаклтё "Лебеди-
ное озеро" ёмё "Дон
Кихот" Дзёуджыхъёуы
Мариинаг театры сценё-
йыл йё гастролты рёстёг
11-18 майы. 

Министры ныхасмё
гёсгё, хицауиуёггёнёг
адёймёгтё кёй сарёз-
той, сёйраг ёргом аз-
дёхтёуыд ахём фыдра-
кёндтё ёргом кёныны
хъуыддагмё. Экономикон
фыдракёндтё саразыны
тыххёй уголовон бёрн-
дзинад кёмёй ба-
домдтой, уыцы 272 адёй-
магёй фёйнё цыппар
адёймаджы сты паддза-
хадон хицауады оргёнты
минёвёрттё ёмё бы-
нёттон хиуынаффёйады
сёргълёуджытё, 33
адёймаджы та — ёнё-
низдзинад хъахъхъёны-
над, ахуырад ёмё социа-
лон ифтонгады къабёзты
паддзахадон кусёндётты
хицауиуёггёнёг адёй-
мёгтё.

БЁЗЗАТЫ Алинё

Барадон фётк

Коррупцион
фыдракёндтё
Цёгат Ирыстоны Пар-

ламенты ёмбырды ныхас
кёнгёйё, регионы мидхъ-
уыддёгты министр, инё-
лар-лейтенант Андрей
СЕРГЕЕВ куыд фехъусын
кодта, афтёмёй, национ
проекттё ёххёст кёныны
къабазы чи раргом, уыцы
20 фыдракёндёй ёвддё-
сён ис коррупцион ах-
адындзинад.

Мадзалы архайдтой Ги-
гойы ёмкусджытё, ёв-
вахс зонгётё, уыимё ма
кёстёр фёлтёр дёр.

— Мёнён исчи куы за-
гътаид, Гигойы юбилейы
мё ныхас зёгъын хъёу-
дзён, зёгъгё, уёд ыл
нё баууёндыдаин. Гигои-
мё иумё куыстам газет
"Рёстдзинад"-ы редак-
цийы. Уый уыд хёрз хуы-

мётёг адёймаг. Бирё
ирон поэтты, фысджыты,
драматургты зонын,
фёлё дзы Гигойы цур
бирёты нё сёвёрин.
Кёд йё зарджыты фыл-
дёр хай адёмон систы,
уёддёр уый йёхицёй
хъал никуы уыд. Куысты
мидёг дёр йёхи афтё
ёвдыста. Нё зивёг кодта
исты бацамонын кёнё

бамбарын кёнынмё, —
загъта фыссёг Цомарта-
ты Изётбег.
Номарён изёры бай-

хъуыстой Гигойы фыст
зарджытём, йе ‘мбёлтты
мысинёгтём. 13-ём
скъолайы ахуырдзаутё
бакастысты Гигойы ём-
дзёвгётё.
Ахуыр фёци Дзёуджы-

хъёуы фистёгёфсёддон
училищё, уый фёстё
ёрвыст ёрцыд хёстмё,
хёцыд Сталинграды. Уым
фёцёф ёмё сыздёхт
фёстёмё Ирыстонмё.

Хёстон хъёбатырдзина-
ды фёдыл хорзёхджын-
гонд ёрцыд Фыдыбё-
стёйы Стыр хёсты фыц-
цёгём ёмё дыккёгём
къёпхёны ордентёй. Га-
зет "Рёстдзинад"-ы ре-
дакцийы кусын райдыдта,
Максим Горькийы номыл
Литературон институт куы
фёци каст, уый фёстё.
Йе ‘мдзёвгётё мыхуыры
цыдысты журналтё "Мах
дуг", "Ногдзау" ёмё
"Фидиуёг"-ы.

ГОБОЗТЫ Агуындё

Мадзал

Ёрёджы Гёздёнты Гайтойы номыл фёсивёдон
чиныгдоны арёзт ёрцыд Цёгёраты Гигойы нома-
рён изёр. Ацы аз фыссёг, публицист, зарёггёнё-
джы райгуырды боныл сёххёст 100 азы.

Фыссёг ёмё хёстон

Ирыстоны чемпион
суёвынмё, дёс уёзы цы
130 богалы ерыс кодтой,
уыдоны 'хсён нё
уыдысты нё зындгонд бо-
гёлттё цалдёрёй. Уыдон
ацы бонты сёхи цёттё
кёнынц Уёрёсейы иу-
гонд командёимё фидё-
ны ерыстём.
Чемпионаты зёрдё-

мёдзёугё фембёлдты-
тё уыдис бирё. Алы уё-
зы дёр Ирыстоны чем-
пион суёвынмё тырныд-
той цалдёргай богёлттё.
Уёлдай цымыдисагдёр
рауадысты кёронбёттё-
ны фембёлдтытё. 57 кг
уёзы Ирыстоны чемпионы
ном рамбылдта Дыгуры
районы минёвар Акъоты
Сослёнбег, 61, 65 ёмё
74 кг онг уёзты дёр 1-аг
бынёттём рацыдысты
Дыгуры районы богёлт-
тё: Гобаты Артем (61
кг), Бекъойты Давид (65
кг), Калоты Сослан (74
кг). 70 кг онг уёзы Цёгат
Ирыстоны 2023 азы чем-
пион ссис Бёдтиаты
Артур (Дзёуджыхъёу), 79
кг онг уёзы дёр 1-аг
бынат бацахсёг ссис
Дзёуджыхъёуы минёвар
Бетанты Дэвид.

86 кг онг уёзы 1-аг бы-

нат рамбылдта Андиаты
Сосланы номыл скъолайы
хъомылгёнинаг Хацырты
Станислав, 92 кг онг уё-
зы РЦИ-Аланийы чемпион
ссис Кцойты Алихан
(Дзёуджыхъёу), 97 кг онг

уёзы 1-аг бынатмё ра-
цыд Хынцёгты Марат
(Ёрыдоны район), ёппё-
ты уёззаудёр уёзы (125

кг онг) та уёлахиздзау
ссис Рахизфарсы районы
минёвар Дзугаты
Давид.
Чемпионаты бёрёггё-

нёнтём гёсгё ёвзёрст
ёрцёудзысты, Цёгат

Кавказы федералон зыл-
ды чемпионаты нё рес-
публикёйы номёй чи
хёцдзён, уыцы богёлт-

тё. Уыдонён арёзт
цёудзысты цёттёгёнён
ёмбырдтё.

БАСКАТЫ Уырызмёг

Хъёбысхёст 

Сбёрёг кодтой Ирыстоны чемпионты
Ивгъуыд къуырийы, майрёмбон ёмё сабаты

Хъуылаты Базийы номыл Спортивон галуаны уёгъ-
дибар хъёбысхёстёй цыдысты РЦИ-Аланийы
чемпионаты ерыстё.

Нё республикёйы шах-
мётты федерацийы пре-
зидент Брытъиаты Дзам-
болат кёд ацы бынаты
мёйё фылдёр нёма ис,
уёддёр йё архайдёй ны-
ридёгён бёрёг у, Ирыс-
тоны шахмётты спорты
кад бёрзонд сисынмё
кёй тырны, уый.
Дзамболат бацархайд-

та, цёмёй Дзёуджыхъё-
уы 8-9 апрелы шахмёттёй
хъазынёй арёзт ёрцёуа
ёппётуёрёсеон турнир,
кёцымё хуынд ёрцёу-
дзысты фёсарёйнаг шах-
матисттё дёр.
Турнир уыдзён Дзёу-

джыхъёуы бынёттон ад-
министрацийы сёргъ-
лёууёджы Кубок рамбу-
лыныл. Ардём чи ёрба-
цёудзён, уыдоны 'хсён
сты зындгонд цалдёр
гроссмейстеры. Сё иу,
Европёйы дыууё хатты
чемпион Владислав
Артемьев (Татарстанёй).
Владислав Европёйы
чемпионы ном фыццаг

рамбылдта цырд хъазтёй,
дыккаг хатт та — классикон
хуызы хъазгёйё.
Владислав Артемьевён

ныхкъуырд радтынмё
цёттё чи у, уыдонёй иу у
Уёрёсейы раздёры чем-
пион Евгений Алексеев
(Бетъырбух). Евгений
Алексеевы тыхыл дзурёг
у, абон дунейы чемпион
Магнус Карлсенимё уый

ёнтыстджынёй кёй ахъа-
зыд, уый. Цы дёс фем-
бёлды сын уыд, уыдоны
Евгений фёуёлахиз
5,5:4,5 хыгъдёй.

Уыдонёй уёлдай,
Дзёуджыхъёуы мэры
Кубок рамбулыны турниры
хъаздзысты гроссмейстер-
тё: Павел Смирнов
(Стъарапол), Артур
Габриелян (Ростовы
облёст), Магорам Маго-
медов (Дагестан), дунеон
къласы мастертё: Давид
Закарян (Краснодары
край), Денис Ерещенков

(Стъараполы край),
Руслан Яндарбиев
(Цёцёны Республикё),
ФИДЕ-йы мастертё
ёхсёзёй. Ирыстоны но-
мёй турниры хъаздзён
ФИДЕ-йы мастер Тигран
Назаретян.
Турнир цёудзён Дзёу-

джыхъёуы хёххон-метал-
лургон техникумы (Къос-
тайы проспект, 195), цы
шахмётты скъола гом
кёндзысты, уым. Шахмёт-
ты скъола схуыдтой, сёдё
азёй раздёр дунейы чем-
пион чи ссис, уыцы кубё-
йаг шахматист Хосе Ка-
пабланкайы номёй.
Ерыстё цёудзысты

дыууё хуызы хъазынёй.
Фыццаг бон, 8 апрелы,
шахматисттё ерыс кён-
дзысты блиц-турниры,
дыккаг бон та рапидёй
(фёйнё 10 минуты). Уё-
лахиздзаутё ёмё призон
бынёттё бацахсджытё
хорзёхджынгонд суы-
дзысты кубоктё, майдан-
тё ёмё грамотётёй. Уы-
мёй уёлдай ма, сёрма-
гонд лёвёрттёй хорзёх-
джын суыдзысты цалдёр
шахматисты.

ДЗАНТИАТЫ Игор

Шахмёттё

Гроссмейстертё хъаздзысты 
Дзёуджыхъёуы

Шахмёттёй хъазыны спорт цёмёй Ирысто-
ны парахатдёр кёна, ууыл а фёстаг рёстёг
цёуы зёрдиаг куыст. 

